
	Ուսումնասիրելով Ձեր 17.12.2024թ. N ԱԱ/06.1/37814-2024 գրությամբ ներկայացված   «Հայաստանի Հանրապետության 2024 թվականի պետական բյուջեի մասին օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի Հանրապետության պետական բյուջեից բյուջետային վարկ տրամադրելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ 2024թ. պետական բյուջեի «Առողջապահություն» բաժնի մի շարք միջոցառումների միջև կատարել 743.0 մլն դրամի վերաբաշխում՝ օֆերտայի ներդրմամբ և դիմելիության աճով պայմանավորված որոշ միջոցառումների գծով գերակատարումները ֆինանսավորելու համար, ինչպես նաև ՀՀ պետական բյուջեից «Արտաշատի ԲԿ» ՓԲԸ-ին (այսուհետ՝ ՓԲԸ) տրամադրել 250.0 մլն դրամ բյուջետային վարկ՝ ընթացիկ պարտավորությունների մարման նպատակով, հայտնում ենք հետևյալը.
1. Վերաբաշխվող գումարներից 743.0 մլն դրամը նախատեսվում է ուղղել 1142 ծրագրի «11001. Դատաբժշկական փորձաքննություններ» միջոցառման (27.0 մլն․ դրամ), 1202. ծրագրի «Հեմոդիալիզի և պերիտոնիալ դիալիզի անցկացման ծառայություններ» (105.0 մլն դրամ), «11002. Անհետաձգելի բժշկական օգնության ծառայություններ» (70.0 մլն դրամ), «11004. Ուռուցքաբանական և արյունաբանական հիվանդությունների բժշկական օգնության ծառայություններ» (200.0 մլն դրամ) միջոցառումների, 1207. ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» (275.0 մլն դրամ) և «11007. Փոխպատվաստման ծառայություններ» (56.0 մլն դրամ) միջոցառումների, ինչպես նաև 1208. Ծրագրի «11001. ՄԻԱՎ/ՁԻԱՀ-ի կանխարգելման և բուժօգնության ծառայություններ» (10.0 մլն դրամ) միջոցառումների ավելացմանը՝ օֆերտայի ներդրմամբ և դիմելիության աճով պայմանավորված գերակատարումները ֆինանսավորելու նպատակով: 
Ընդհանուր առմամբ, օֆերտայի գծով պարտավորությունների մարման նպատակով ծախսերի վերաբաշխման վերաբերյալ առարկություն չունենք, սակայն նախագծին կից ներկայացված չեն պահանջվող գումարների հաշվարկ-հիմնավորումները: Հետևաբար, նախագծով առաջարկվող վերաբաշխման վերաբերյալ դիրքորոշում կարող ենք ներկայացնել ՀՀ կառավարության 25.02.2021թ.-ի «Կառավարության աշխատակարգը հաստատելու մասին» N 252-Լ որոշմամբ հաստատված հավելվածի 20-րդ կետի համաձայն՝ նշված միջոցառումների մասով պահանջվող գումարների հաշվարկ հիմնավորումների առկայության պարագայում:
2. Նախագծով նախատեսվում է նաև «Արտաշատի բժշկական կենտրոն» փակ բաժնետիրական ընկերությանը (այսուհետ՝ Ընկերություն) 2024թ. պետական բյուջեից (տարեսկզբի ազատ մնացորդի միջոցներից) բյուջետային ծախսերի տնտեսագիտական դասակարգման «Վարկերի և փոխատվությունների տրամադրում» հոդվածով տրամադրել 250,000,000 ՀՀ դրամ բյուջետային վարկ ընթացիկ ֆինանսական վիճակի բարելավման, մասնավորապես, 2024 թվականի հոկտեմբեր, նոյեմբեր ամիսների աշխատավարձի (ներառյալ հարկային պարտավորություններ և պարտադիր վճարներ) գծով առաջացած պարտավորություների մարման նպատակով:
Համաձայն Նախագծի՝ Ընկերության հետ կնքվելիք վարկային պայմանագրով առաջարկվում է՝
· տրամադրվող բյուջետային վարկի տոկոսադրույքը սահմանել տարեկան 0.01 տոկոս,
·  տրամադրվող բյուջետային վարկի հիմնական գումարի և հաշվարկվող տոկոսագումարների մարումը իրականացնել 2026 թվականի հունվարի 1-ից սկսած՝ ամսական կտրվածքով, 
· 3 տարի մարման ժամկետով:
Հիմք ընդունելով վերոգրյալը՝ բյուջետային վարկի տրամադրման կապակցությամբ կից ներկայացնում ենք «Հայաստանի Հանրապետության պետական բյուջեից վարկերի տրամադրման դեպքում իրականացվող վերլուծությունների արդյունքում տրամադրվող եզրակացության բովանդակության և կառուցվածքի վերաբերյալ» ՀՀ ֆինանսների նախարարի թիվ 149-Ա  հրամանի (այսուհետ՝ Հրաման) Ձև 1 ձևաչափով սահմանվող Եզրակացությունը՝ միաժամանակ նշելով, որ այս պահին առկա տեղեկատվությունը բավարար չէ բյուջետային վարկի տրամադրման նպատակահարմարության տեսանկյունից վերջնական դիրքորոշում ներկայացնելու համար՝ առավել ևս Ընկերության առկա խնդրահարույց իրացվելիության և վարկի վերադարձելիության ապահովման հիմքերի բացակայության պայմաններում։
Բացի այդ հարկ է նշել նաև, որ 2024թ. տարեվերջի համար ՀՀ պետական բյուջեի մնացորդի կանխատեսումը այս պահին բացասական է, ուստի նոր ելքեր նախատեսելու համար 2024թ. պետական բյուջեում ռեսուրսներ առկա չեն, բացի այդ, նոր վարկի տրամադրմամբ կխախտվի ԱՄՀ-ի նկատմամբ ստանձնված՝ ներքին վարկերի տրամադրման քանակական թիրախը` 10.5 մլրդ դրամ:
Միաժամանակ, Նախագիծը նման բովանդակությամբ ՀՀ կառավարության կողմից ընդունելի համարվելու դեպքում Նախագիծն անհրաժեշտ է խմբագրել՝ հաշվի առնելով ստորև ներկայացված դիտարկումները.
- Որպես նախագծի ընդունման հիմք՝ նշված է նաև Հայաստանի Հանրապետության կառավարության 1998 թվականի մարտի 9-ի N 168 որոշումը, հաշվի առնելով, որ Նախագծի ընդունման պարագայում վարկային գործընթացն իրականացվելու է արդեն իսկ ընդունված որոշման շրջանակներում՝ առաջարկում ենք Նախագծի նախաբանից հանել է Հայաստանի Հանրապետության կառավարության 1998 թվականի մարտի 9-ի N 168 որոշմանը կատարված հղումը:
- Առաջարկում ենք քննարկել Նախագծի 1-ին կետով տրամադրվող բյուջետային վարկի՝ որպես պարտավորության ապահովման միջոց նախատեսելու հնարավորությունը (գրավ, երաշխիք): 
- Նախագծի 3-րդ կետում անհրաժեշտ է «2026 թվականի հունվարի 1-ից սկսած ամսական կտրվածքով» բառերը փոխարինել «2026 թվականի հունվարի 7-ից սկսած հավասարաչափ մարումներով, ընդ որում, վարկի հիմնական գումարի և դրա նկատմամբ մինչև 2026 թվականի հունվարի 7-ը հաշվարկված տոկոսների վճարումը կատարել միանվագ՝ 2026 թվականի հունվարի 7-ին»:
Բացի այդ, ուշադրություն ենք հրավիրում այն հանգամանքին, որ Նախագծի նախաբանում հղում է կատարված «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին, որի համաձայն՝ Պահուստային ֆոնդից հատկացումները կատարվում են կառավարության որոշումների հիման վրա, սակայն Նախագծի 1-ին կետում կարգավորումն այլ է:

ԵԶՐԱԿԱՑՈՒԹՅՈՒՆ
1. Բյուջետային վարկի նպատակն ու հիմնավորվածությունը 
Նպատակը.
 «Արտաշատի ԲԿ» ՓԲԸ-ի (այսուհետ՝ Ընկերություն) ընթացիկ ֆինանսական վիճակի բարելավում, մասնավորապես,  2024 թվականի հոկտեմբեր, նոյեմբեր ամիսների աշխատավարձի (ներառյալ հարկային պարտավորություններ և պարտադիր վճարներ) գծով առաջացած պարտավորություների մարում:
Ֆինանսավորման չափը.
250,000,000 ՀՀ դրամ՝ 2024 թվականի պետական բյուջեից (տարեսկզբի ազատ մնացորդի միջոցներից), բյուջետային ծախսերի տնտեսագիտական դասակարգման «Վարկերի և փոխատվությունների տրամադրում» հոդվածով: 
Հիմնավորվածությունը.
Ներկայացված հիմնավորման մեջ բացակայում է նշյալ ամիսներին աշխատողների աշխատավարձերի չտրամադրման հիմքերը. միգուցե վերջինս ոչ պատշաճ կառավարման հետևա՞նք է: 
Միաժամանակ, մանրամասն մեկնաբանման կարիք ունի այն, թե ինչով է հիմնավորվում, որ 2026 թվականին Ընկերությունը կունենա բավարար ֆինանսական կայունություն բյուջետային վարկի վերադարձելիության ապահովման համար: Վերջինիս հիմնավորման նպատակով անհրաժեշտ է ներկայացնել Ընկերության ֆինանսական ցուցանիշների ապագա կանխատեսումները:
2. Բյուջետային վարկի առաջարկվող պայմանների դեպքում պետության կրած վնասը կամ օգուտը
Բյուջետային վարկի  տրամադրման առաջարկվող  պայմանների դեպքում պետության կրած վնասը կազմում է 52,568,907 ՀՀ դրամ:
3. Հայտատուի Ֆինանսական վիճակի վերլուծության արդյունքները:
Ընկերությունը հանդիսանում է 100% պետական մասնակցությամբ ընկերություն:
Ընկերության նկատմամբ՝ որպես պետական մասնակությամբ ընկերության, իրականացվել է ֆինասնական վիճակի գնահատում՝ Արժույթի միջազգային հիմնադրամի “STATE-OWNED ENTERPRISE HEALTH CHECK TOOL” մոդելի կիրառմամբ[footnoteRef:1]: Համաձայն գործիքի կիրառման արդյունքում ստացված գնահատականների՝ Ընկերությունը գտնվում է միջին ռիսկայնության մակարդակում (3-րդ կատեգորիա, 2023 թվականի դրությամբ)՝ ընդ որում վերջին 3 տարվա ընթացքում միայն 2021 թվականին է Ընկերությունը գտնվել միջինից ցածր ռիսկայնության գոտում (2-րդ կատեգորիա): 2023 թվականի միջին ռիսկայնության գոտում գտնվելու հիմնական պատճառ են հանդիսացել ընթացիկ և արագ իրացվելիության գործակիցների՝ ընթացիկ պարտավորությունների մեծ լինելու արդյունքում, բավականին ցածր և ռիսկային շեմերը (կատեգորիա 5, հատկանշական է, որ 2023 թվականին 2022 թվականի նկատմամբ ընթացիկ պարտավորությունները աճել են 125%-ով, իսկ ոչ ընթացիկը՝ նվազել 98%-ով): Ի հավելումն վերջինիս հատկանշական է, որ հաշվետվությամբ ներկայացված փաստացի տվյալների կիրառմամբ՝ Ընկերության շահութաբերության ցուցանիշների մակարդակները, բացառությամբ ծախսերի վերականգնման ցուցանիշի, դիտարկվող 3 տարիներին գտնվել են միջին ռիսկայնության գոտում ( կատեգորիա 3), իսկ  ծախսերի վերականգնման ցուցանիշը ամենաբարձր ռիսկայնության գոտում (կատեգորիա 5):  [1: ] 

Ներկայացված ֆինանսական վիճակի հիմքերի վերաբերյալ մանրամասն ուսումնասիրություն և վերլուծություն իրականացնելու նպատակով անհրաժեշտ  է ներկայացնել Ընկերության առնավազն 5 տարիների ֆինանսական հաշվետվությունները՝ կից ծանոթագություններով:
 

4. Ներկայացված Ֆինանսական մոդելի վրա կատարված սթրես թեստերի արդյունքները
Ընկերության ֆինանսական մոդելի հետևաբար նաև ֆինանսական ցուցանիշների ապագա կանխատեսումների վերաբերյալ տեղեկատվությունը բացակայում է: 

5. Վարկի ապահովվածությունը 
Ներկայացված նախագծով բյուջետային վարկի տրամադրման համար ապահովման միջոց առկա չէ:
	



















 





















































-Ընդունվել է
Նախագծից հանվել է



-Չի ընդունվել
Հաշվի առնելով, Կազմակերպության ներկայիս ֆինանսական վիճակը նպատակահարմար չէ նախատեսել գրավ կամ երաշխիք:
Ընդունվել է Մասնակի
Վարկի հիմնական գումարի և դրա նկատմամբ մինչև 2026 թվականի հունվարի 7-ը հաշվարկված տոկոսների վճարումը կատարել միանվագ՝ 2026 թվականի հունվարի 7-ին մասը չի ընդունվել, քանի որ հաշվի առնելով Կազմկերպության ֆինանսական վիճակը չի նախատեսվում տոկոսների վճարում 2026 թվականի հունվարի 7-ից: 
-Ընդունվել է
Նախագծից հանվել է



	2. ՀՀ արդարադատության նախարարություն
	18.12.2024թ.
N/27.1/51772-2024

	«Հայաստանի Հանրապետության 2024 թվականի պետական բյուջեի մասին օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի Հանրապետության պետական բյուջեից բյուջետային վարկ տրամադրելու մասին»  Հայաստանի Հանրապետության կառավարության որոշման նախագծի վերաբերյալ

    «Հայաստանի Հանրապետության 2024 թվականի պետական բյուջեի մասին օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի Հանրապետության պետական բյուջեից բյուջետային վարկ տրամադրելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
    1. Նախագծի նախաբանում հղում է կատարված «Հայաստանի Հանրապետության 2023 թվականի պետական բյուջեի մասին» օրենքին: Մինչդեռ, նկատի ունենալով, որ Նախագծով նախատեսվում է վերաբաշխում և փոփոխություններ կատարել «Հայաստանի Հանրապետության 2024 թվականի պետական բյուջեի մասին» օրենքում, ուստի անհրաժեշտ է Նախագծի նախաբանում հղում կատարել «Հայաստանի Հանրապետության 2024 թվականի պետական բյուջեի մասին» օրենք:
    2. Միաժամանակ առաջարկում ենք Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 34-րդ հոդվածի 1-ին մասին:

	













 ԸՆԴՈՒՆՎԵԼ Է:
 Կատարվել են համապատասխան փոփոխությունները:







Առողջապահության նախարարություն
